იგავი "პატარა სული და მზე"
იყო ერთი პატარა სული, და უთხრა მან ღმერთს: 
- მე ვიცი, ვინ ვარ!
- ძალიან კარგი! და ვინ ხარ შენ? – ჰკითხა ღმერთმა. 
- მე სინათლე ვარ! – წამოიყვირა პატარა სულმა.
- მართალია, - გაიღიმა ღმერთმა. – შენ სინათლე ხარ.
პატარა სული ძალიან ბედნიერი იყო, რადგან მან გაარკვია ის, რის გარკვევაც სამეფოს ყველა სულს მართებს.
- ო, - თქვა პატარა სულმა. – ეს მართლაც შესანიშნავია!
მაგრამ მალე იმის ცოდნა, თუ ვინ იყო ის, არასაკმარისი მოეჩვენა მას. პატარა სულმა შინაგანი დისკომფორტი იგრძნო, ახლა მას მოუნდა იმად ყოფნა, რასაც იგი წარმოადგენდა. ამრიგად, პატარა სული დაბრუნდა ღმერთთან (რაც სულაც არ არის ცუდი იდეა ყველა სულისთვის, რომლებსაც სურთ გაიგონ, სინამდვილეში ვინ არიან ისინი) და უთხრა: 
- ახლა, როდესაც ვიცი, ვინ ვარ მე, მითხარი, შემიძლია ამად
ვიყო? 
ღმერთმა თქვა:
- შენ გინდა თქვა, რომ იმად გინდა ყოფნა, ვინც უკვე ხარ?
- ერთია იმის ცოდნა, ვინ ვარ მე, და სულ სხვაა – ფაქტიურად
[bookmark: _GoBack]ამად ყოფნა. მე მინდა შევიგრძნო, სინათლედ ყოფნა როგორია! 
- მაგრამ შენ უკვე ხარ სინათლე, - ღიმილით გაიმეორა ღმერთმა. 
- კი, მაგრამ მინდოდა გამეგო, როგორია ეს – ჩემს თავს 
სინათლედ ვგრძნობდე! – წამოიძახა პატარა სულმა.
- კარგი, - თქვა ღიმილით ღმერთმა. – ვფიქრობ, უნდა ვიცოდე: 
ყოველთვის გიყვარდა თავგადასავლები.
ამის შემდეგ ღმერთმა სხვაგვარად განაგრძო.
- არის მხოლოდ ერთი დეტალი. არ არსებობს სხვა რამ გარდა 
სინათლისა. იცი რა, შენგან განსხვავებული არაფერი შემიქმნია; და ამიტომ შენთვის ადვილი არ იქნება იმის გაგება, ვინ ხარ, სანამ არ არის არაფერი, რაც შენს თავს არ წარმოადგენს.
- ჰმ... – შეცბუნდა პატარა სული. 
- დაფიქრდი ამაზე, თქვა ღმერთმა. – შენ სანთლის მსგავსი ხარ
მზეზე. შენ იქ ხარ, ეჭვი არ გქონდეს, მილიონ, კვადრილიონ სხვა სანთლებთან ერთად, რომლებიც მზეს შეადგენენ. თქვენ გარეშე მზე არ იქნებოდა. არა, მზე ერთ-ერთი თავისი სანთლის გარეშე დარჩებოდა. და ეს სულაც არ იქნებოდა მზე, რადგან ისეთივე კაშკაშა არ იქნებოდა. და მაინც, როგორ უნდა შეიგნო საკუთარი თავი, როგორც სინათლე, როდესაც შენ სინათლის შიგნით ხარ – აი კითხვა. 
- შენ ღმერთი ხარ. რაიმე მოიფიქრე.
ღმერთმა კვლავ გაიღიმა.
- უკვე მოვიფიქრე. რაკი არ შეგიძლია დაინახო შენი თავი 
როგორც სინათლე, როცა სინათლის შიგნით ხარ, ჩვენ სიბნელეს გარსშემოგახვევთ.
- რა არის სიბნელე? – ჰკითხა პატარა სულმა.
ღმერთმა უპასუხა: 
- ეს არის ის, რაც შენ არ ხარ. 
- მე შემეშინდება სიბნელის? – წამოიძახა პატარა სულმა. 
- მხოლოდ იმ შემთხვევაში, თუ შიშს აირჩევ, - უპასუხა ღმერთმა. – სინამდვილეში არ არსებობს არაფერი, რისიც უნდა გეშინოდეს, სანამ არ გადაწყვეტ, რომ ეს ასეა. იცი, ჩვენ ყველაფერ ამას ვიგონებთ. თავს ვიკატუნებთ. 
- ო, მე უკვე თავს უკეთ ვგრძნობ, - თქვა პატარა სულმა.
ამის შემდეგ ღმერთმა ახსნა, რომ იმისათვის, რომ რაიმე სრულად განვიცადოთ, რაღაც მთლიანად საპირისპირო უნდა მოხდეს.
- ეს უდიდესი საჩუქარია, თქვა ღმერთმა. – იმიტომ რომ ამის გარეშე შენ არ შეგიძლია იცოდე, რა რა არის. ვერ გაიგებ, რას წარმოადგენს სითბო სიცივის გარეშე, ზედა ქვედას გარეშე, ჩქარა ნელას გარეშე. არ შეგიძლია იცოდე მარცხენა მარჯვენას გარეშე, აქ იქას გარეშე, ახლა მაშინ-ის გარეშე. და ამიტომ, - დაასკვნა ღმერთმა, - როდესაც სიბნელით ხარ გარემოცული, მუშტებს ნუ იქნევ, ნუ ყვირი, ნუ სწყევლი სიბნელეს. სიბნელის შიგნით დარჩი მხოლოდ და ნუ ემდური მას. და მაშინ გაიგებ, ვინ ხარ სინამდვილეში, და ყველა დანარჩენიც გაიგებს ამას. ნება მიეცი შენს სინათლეს ისე ანათოს, რომ თითოეულმა გაიგოს, როგორი განსაკუთრებული ხარ. 
- შენ თვლი, კარგია სხვებს ვაჩვენო, რომ განსაკუთრებული ვარ? – ჰკითხა პატარა სულმა.
- რა თქმა უნდა! – გაიღიმა ღმერთმა. – ეს ძალიან კარგია! მაგრამ დაიმახსოვრე, "განსაკუთრებული" არ ნიშნავს "საუკეთესოს". ყოველი სული წარმოადგენს განსაკუთრებულს, ყოველი თავისი უნიკალური სახით! ოღონდ ბევრმა დაივიწყა ამის შესახებ. ისინი დაინახავენ, რომ განსაკუთრებულად ყოფნა კარგია მხოლოდ მაშინ, როცა შენ გაიგებ, რომ კარგია განსაკუთრებული იყო შენთვისვე.
პატარა სულმა სიხარულისგან ხტუნვა და სიცილი დაიწყო. – მე შემეძლება ვიყო ისეთი განსაკუთრებული, როგორიც მინდა რომ ვიყო!
- დიახ, და შეგიძლია ახლავე დაიწყო, - თქვა ღმერთმა, რომელიც პატარა სულთან ერთად ხტუნავდა, ცეკვავდა და იცინოდა. – განსაკუთრებულის რა ნაწილი გინდა იყო? 
- განსაკუთრებულის რა ნაწილი? – განიმეორა პატარა სულმა. – არ მესმის. 
- სინათლედ ყოფნა განსაკუთრებულად ყოფნაა, განსაკუთრებულად ყოფნა კი განსაკუთრებულის უამრავი ნაწილის ქონაა. განსაკუთრებით – იყო კეთილი. განსაკუთრებით – იყო ნაზი. განსაკუთრებით – იყო შემოქმედებითი. განსაკუთრებით – იყო მომთმენი. შეგიძლია მოიგონო რაიმე სხვა ხერხი იყო განსაკუთრებული?
პატარა სული ერთ წამს გაჩუმდა, შემდეგ კი წამოიძახა:
- ვფიქრობ უამრავი ხერხია ვიყო განსაკუთრებული. ვიყო გულუხვი, განსაკუთრებით მეგობრობა ვიცოდე. განსაკუთრებით თანავუგრძნობდე სხვებს!
- დიახ! – დათანხმდა ღმერთი. – და შენ შეგიძლია იყო ყოველივე ეს ან განსაკუთრებულის ნებისმიერი ნაწილი, რადაც მოისურვებ ყოფნას, ნებისმიერ მომენტში. ეს არის ის, რაც ნიშნავს იყო სინათლე. 
- მე ვიცი, რად მინდა ვიყო! – განაცხადა პატარა სულმა უდიდესი შემართებით. – მე მინდა ვიყო იმ განსაკუთრებულის ნაწილი, რასაც ჰქვია "პატიება". ეს განსაკუთრებულია – ვიყო შემნდობი? 
- დიახ, - დაუდასტურა ღმერთმა. – ეს ძალიან განსაკუთრებულია.
- კარგი, თქვა პატარა სულმა. – ეს ის არის, რადაც მინდა რომ ვიყო. მე მინდა შემნდობი ვიყო. მინდა ჩემი თავი გამოვცადო სწორედ როგორც შემნდობი. 
- კარგი, - თქვა ღმერთმა, - მაგრამ არის ერთი რამ, რაც აუცილებლად უნდა იცოდე.
პატარა სულმა მსუბუქი მოუთმენლობა გამოხატა. ყოველთვის ასე ხდება, როცა რაიმე სირთულეა.
- რა არის ეს? – წამოიძახა პატარა სულმა.
- არავინ არის, ვისი პატიებაც რომ შეიძლებოდეს. 
- არავინ? – პატარა სულს ძნელად სჯეროდა ამ სიტყვების. 
- არავინ, - გაიმეორა ღმერთმა, - ყველაფერი, რაც კი მე შევქმენი სრულყოფილია. ქმნილებებს შორის არ არის შენზე უფრო ნაკლებად სრულყოფილი არცერთი სული. მიმოიხედე გარშემო!
და აქ პატარა სულმა დაინახა, რომ უზარმაზარი ბრბო შეგროვდა. სულები ყოველი მხრიდან შეიკრიბნენ, სამეფოს ყოველი კუთხიდან. სამეფოში ხმა გავარდა, რომ პატარა სულსა და ღმერთს შორის არაჩვეულებრივი საუბარი მიდის, და ყველას მოუნდა მოსმენა, რაზე საუბრობენ ისინი. შეხედა რა იქ შეკრებილ უთვალავ სხვა სულს, პატარა სული იძულებული იყო დათანხმებოდა. არ იყო რაიმე თვით პატარა სულზე უფრო ნაკლებად მშვენიერი, ნაკლებად შესანიშნავი და სრულყოფილი. ისეთი საოცრები იყვნენ შეკრებილი სულები, ისეთი კაშკაშა იყო მათი ნათება, რომ პატარა სული დიდი გაჭირვებით უყურებდა მათ.
- მაშ ვის უნდა აპატიო? – ჰკითხა ღმერთმა. 
- სულაც არ არის სასაცილო! – წაიბურტყუნა პატარა სულმა. – მინდოდა გამომეცადა ჩემი თავი როგორც ის, რომელიც პატიებს. მინდოდა გამეგო, რას გრძნობს განსაკუთრებულის ეს ნაწილი. 
და პატარა სული მიხვდა, რას ნიშნავს სევდა. მაგრამ სწორედ ამ დროს ბრბოდან მეგობრული სული გამოვიდა.
- ნუ სწუხხარ, პატარა სულო, - თქვა მეგობრულმა სულმა, - მე დაგეხმარები. 
- შენ? – განათდა პატარა სული. – და როგორ გააკეთებ ამას?
-…მე შემიძლია მოგცე ვინმე ისეთი, ვისი პატიებაც შეგეძლება!
- შეგიძლია?
- რათქმა უნდა! მე შემიძლია შენს შემდეგ განსხეულებაში მოვიდე და ისეთი რამე გავაკეთო, რომ შეგეძლოს, რომ მაპატიო. 
- მაგრამ რატომ, რატომ უნდა გააკეთო ეს? – ჰკითხა პატარა სულმა. შენ, რომელიც ახლა აბსოლუტური სრულყოფილების მდგომარეობაში იმყოფები! შენ, ვიბრაციები, რომლებიც ისეთ კაშკაშა სინათლეს ქმნიან, რომ ძლივს გიყურებ! რას შეუძლია გაიძულოს გინდოდეს იმდენად დაადაბლო შენი ვიბრაციები, რომ შენი კაშკაშა სინათლე სიბნელედ იქცევა? რას შეუძლია გაიძულოს შენ, რომელიც ისეთი ნათელი ხარ, რომ შეგიძლია ვარსკვლავებთან იცეკვო და ნებისმიერი სიჩქარით გადაადგილდე მთელ სამეფოში, მოხვიდე ჩემს ცხოვრებაში და ისეთი მძიმე გახადო თავი, რომ შეგიძლია ცუდი რამ ჩაიდინო?
- ძალიან უბრალოდ, - თქვა მეგობრულმა სულმა, - მე ამას გავაკეთებ იმიტომ, რომ მიყვარხარ.
პატარა სული ასეთი პასუხით გაკვირვებული იყო. 
- ნუ გაოცდები, - თქვა მეგობრულმა სულმა. – მსგავსი რამ შენ უკვე გაგიკეთებია ჩემთვის. ხომ არ დაგავიწყდა? ჩვენ მრავალჯერ გვიცეკვია ერთად. ჩვენ ვლივლივებდით მარადისობის გამჭოლ და საუკუნეებში. ყველა დროების გავლით და მრავალ ადგილას გვიცეკვია ერთად. ნუთუ არ გახსოვს? ჩვენ ორივე ამისგან ყველაფერი ვიყავით. ჩვენ ამისგან ზედა და ქვედა ვიყავით, ამისგან მარცხენა და მარჯვენა. ჩვენ ამისგან აქ და იქ ვიყავით, ამისგან ახლა და მაშინ. ჩვენ მამაკაცური და ქალური ვიყავით, სიკეთე და ბოროტება. ჩვენ ორივე ვიყავით მსხვერპლი და ბოროტმოქმედი ამისგან. ასე მოვდიოდით ერთად, შენ და მე, მრავალჯერ მანამადე, და ყოველს ერთმანეთისთვის მოგვქონდა ზუსტი და სრულიად საწინააღმდეგო, რომ გამოგვეხატა და გამოგვეცადა, ვინ ვართ სინამდვილეში. და ამიტომ, - დაყოვნების შემდეგ განმარტა მეგობრულმა სულმა, - შენ შემდეგ განსხეულებაში მოვალ და ამჯერად `ცუდი~ ვიქნები. ჭეშმარიტად რაიმე საშინელს გავაკეთებ, და მაშინ შეგეძლება საკუთარი თავი გამოსცადო როგორც ის, რომელიც პატიებს. 
- და რას გააკეთებ ასეთს, რამდენად საშინელს? – უკვე ოდნავ ნერვიულად იკითხა პატარა სულმა.
- რაიმეს მოვიფიქრებთ, - უპასუხა მეგობრულმა სულმა.
შემდეგ მეგობრული სული სერიოზული გახდა. მან ჩუმი ხმით დაამატა: 
- ერთი რამ უნდა იცოდე. მე შევანელებ ჩემს ვიბრაციებს და ძალიან მძიმე გავხდები, რომ ეს არც თუ ისე სასიამოვნო რამ გავაკეთო. იძულებული ვიქნები რაღაც ჩემი თავის არამსგავსი რამ გავხდე. ამის სანაცვლოდ მხოლოდ ერთ სასიკეთო საქმეს მოგთხოვ. 
- რასაც მოისურვებ! – იყვირა პატარა სულმა და ცეკვა და სიმღერა დაიწყო. – მე მპატიებელი გავხდები, მპატიებელი ვიქნები!
აქ პატარა სულმა შენიშნა, რომ მეგობრული სული კვლავ ძალიან ჩუმი რჩება. 
- რა არის ეს? – ჰკითხა პატარა სულმა. – რა შემიძლია შენთვის გავაკეთო? შენ უბრალოდ კეთილმოსურნეობის ანგელოზი ხარ, რას გააკეთებ ჩემთვის!
- რა თქმა უნდა, ეს პატარა სული ანგელოზია! – საუბარში ჩაერია ღმერთი. – ყოველი სული ანგელოზია! მუდამ გახსოვდეს: ანგელოზების გარდა მე სხვას არავის გიგზავნით.
და მაშინ პატარა სულს უფრო მეტად მოუნდა მეგობრული სულისთვის საპასუხო საჩუქრის გაკეთება, და კვლავ ჰკითხა: 
- რა შემიძლია შენთვის გავაკეთო? 
- იმ მომენტში, როცა შენს წვალებას და ცემას დავიწყებ, იმ მომენტში, როცა ყველაზე ცუდ რამეს გაგიკეთებ, სწორედ ამ მომენტში... 
- რა? – ვერ მოითმინა პატარა სულმა. – რა?
მეგობრული სული უფრო ჩუმი და მშვიდი გახდა. 
- გახსოვდეს, ვინ ვარ მე სინამდვილეში. 
- ო, მეხსომება! გპირდები! – წამოიძახა პატარა სულმა. – მუდამ მეხსომება, როგორ გნახე აქ, სწორედ ახლა!
- კარგი, თქვა მეგობრულმა სულმა, - იმიტომ რომ იმდენად ძლიერად მოვიკატუნებ თავს, რომ ჩემი თავი დამავიწყდება. და თუ შენ არ გეხსომება, სინამდვილეში ვინ ვარ, მე ძალიან, ძალიან დიდხანს ვერ გავიხსენებ ამას. და თუ დამავიწყდება, ვინ ვარ მე, შეიძლება შენ დაგავიწყდეს, ვინ ხარ, და ჩვენ ორივე დავიკარგებით. მაშინ ჩვენ დაგვჭირდება სხვა სულის მოსვლა, რომ ორივეს გაგვახსენოს, ვინ ვართ ჩვენ. 
- არა, არა, არ დაგვავიწყდება, - კვლავ დაპირდა პატარა სული. – მე მუდამ მეხსომები! და მადლობელი ვიქნები შენი ამ საჩუქრისთვის – შანსისთვის ჩემი თავი გამოვცადო, ვინ ვარ მე.
ამრიგად, შეთანხმება მიღწეულ იქნა. და პატარა სული ახალ განსხეულებაში გაემართა, რომ გახდეს განსაკუთრებულის ნაწილი, რომლის სახელიცაა "პატიება". და პატარა სული აღელვებული უცდიდა შესაძლებლობას გამოეცადა თავი როგორც მპატიებელი, და მადლობა ეთქვა ნებისმიერი სხვა სულისთვის, რომელიც ამის შესაძლებლობას მისცემდა. და ამ ახალ განსხეულებაში დროის ნებისმიერ მომენტში, რა დროსაც არ უნდა გამოჩენილიყო ახალი სული სცენაზე, რაც არ უნდა მოეტანა მას, სიხარული თუ მწუხარება, და განსაკუთრებით, თუ მას მწუხარება მოაქვს - პატარა სული ფიქრობს იმაზე, რაც ღმერთმა უთხრა: 
- მუდამ გახსოვდეს, გარდა ანგელოზებისა, მე არავის გიგზავნით.
